
universiteti;

Normatov Bekzod Akrom o‘gli — yuridik fanlar

malakasini oshirish instituti, psixologiya fanlari
doktori, professor

psixologik xizmat boshlig'i.

22.00.00- SOTSIOLOGIYA FANLARI:

doktori, professor, O‘zbekiston milliy universiteti;

fanlari doktori, professor, O‘zbekiston xalgaro islom
akademiyasi.

doktori, dotsent, O‘zbekiston milliy universiteti
kafedra mudiri.

Abstract. This article examines, from both historical and scholarly perspectives, the conflict situations that have

O‘ZBEKISTON MILLATLARARO MUNOSABATLARIDAGI ZIDDIYATLI
VAZIYAT VA MILLIY MADANIY MARKAZLARNING TASHKIL QILINISHI VA
UNING TARIXTY AHAMIYATI

Xusanov Xabibullo Xakimovich
ADCHTI Ijtimoiy gumanitar fanlar, pedagogika va psixologiya kafedrasi katta o‘qituvchisi
tarix fanlari falsafa doktori (PhD)

Annotatsiya. Ushbu maqolada O‘zbekistonda millatlararo munosabatlardagi ziddiyatli vaziyatlar tarixiy va ilmiy
nuqtai nazardan tahlil qilindi hamda milliy madaniy markazlarning tashkil etilishi, ularning millatlararo
integratsiyada tutgan o‘rni, mustagqillik davridagi ijtimoiy madaniy jarayonlar, milliy madaniy markazlarning
jamiyat ijtimoiy-siyosiy hayotiga ta’siri tarixiy kontekstda yoritildi.

Kalit so‘zlar: milliy madaniy markazlar, millatlararo integratsiya, ijtimoiy-siyosiy hayot, Farg‘ona vogealari, milliy
uyg‘onish, qozoq, koreys, arman, ozarbayjon, tojik, madaniy merosni asrab-avaylash.

KIRISH

O‘zbekiston o‘zining etnik jihatdan rang-barang tarkibi bilan ajralib turadi. XX asrning
oxiri va XXI asr boshlarida mamlakat hududida yashovchi millatlar o‘rtasidagi munosabatlar
tarixan qonuniy-ehtiyoj, siyosiy-iqtisodiy holatlar va ijtimoiy-ma’naviy jarayonlar ta’sirida
shakllangan. Mustagqillikka erishganidan so‘ng O‘zbekiston hukumati millatlararo totuvlikni
mustahkamlash, madaniy hamda etnik o‘ziga xosliklarni rivojlantirish maqgsadida bir qancha
chora-tadbirlarni amalga oshirdi.

TADQIQOT USULLARI
Mazkur magqolani yozish jarayonida giyosiy tahlil, muammo-xronologik, obyektivlik,
tuzilmaviy-tizimli tahlil hamda og‘zaki tarix kabi usullardan foydalanildi.

NATIJALAR VA MUHOKAMALAR

1980-yillarning oxirlariga kelib Sovet Ittifoqida millatlararo munosabatlar
murakkablashdi. Ayrim respublikalarda, jumladan, O‘zbekistonda ham milliy uyg‘onish
jarayonlari kuchaydi. 1989-yil iyunida Farg‘ona vodiysida yuz bergan Meskhet turklariga
qarshi zo‘ravonlik voqgealari etnik ziddiyatlarning eng yirik namoyon bo‘lgan holatlaridan biri
sifatida tarixda qoldi. Rasmiy ma’lumotlarga ko‘ra, bu vogealarda kamida 97 kishi halok bo‘ldi
va 1 mingdan ziyod shaxs jarohatlandi, 752 ta uy vayron qilindi[1] Ushbu voqealarning
sabablari orasida iqtisodiy-ijtimoiy tang ahvol, aholi o‘rtasidagi resurslar uchun raqobat,
aynigsa, ko‘chmas mulk va xizmatlarga bo‘lgan talab o‘rtasidagi ziddiyatlar yotgan. Shuningdek,
sovet propagandasining zaiflashishi, markaziy nazoratning pasayishi va mahalliy boshqaruv
organlarining ziddiyatlarni vaqtida bartaraf etishda sustkashligi ham keskinlashuvni
kuchaytirdi[2].

Yana bir muhim vogea 1990-yilgi O‘sh to‘qnashuvi bo‘lib, bu qirg‘iz-o‘zbek etnik kelib
chigmasi bo‘yicha janubiy Qirg‘izistonda sodir bo‘ldi. Rasmiy ma’lumotlarga ko‘ra, o‘sha
vogealarda 300-600 kishi halok bo‘lgan, norasmiy ma’lumotlarga ko‘ra, qurbonlar
soni 1 mingdan 10 minggacha yetgan[3]. Ushbu baxtsiz vogealar umumiy markaziy Osiyoda
millatlararo munosabatlarning o‘ta nozik va xavfli ekanini ko‘rsatdi hamda butun mintagada
xavfsizlik va tinchlik masalalarini yanada dolzarb qildi. O‘zbekiston hududidagi o‘sha davr
voqgealari mustaqillik yillaridagi ijtimoiy va siyosiy o‘zgarishlar oldidan ham muhim signal
sifatida xizmat qildi.

Umumiy qilib aytganda, sobiq Ittifoqda millatlararo nizolar ogqibatida birgina
1990-yilning o‘zida 782 kishi halok bo‘ldi, yaralanganlar soni esa 3617 kishini tashkil qildi.
Tartibni saqlash kuchlari ham katta talafot ko‘rdi. Ulardan fojiali halok bo‘lganlar soni 77 nafar,
yaralanganlar soni 548 kishiga yetdi[4. B.78]. Kommunistik mafkura tufayli barcha millat
vakillari zarar ko‘rdi. Bunday holat rus millatiga ham taallugli bo‘ldi. Xususan,
1988-1991-yillardagi millatlararo munosabatlardagi keskinlik ko‘p hollarda rus millatiga
qarshi kayfiyat asosida yuz berdi. Buning oqgibatida 1991-yilning oxiridan boshlab 25 million
ruslar Ittifoqdagi boshqa respublikalardan oz yerlariga ko‘chib ketishga majbur
bo‘ldilar[5. B.29].

O‘zbekistonda hal qilish o‘ta zarur bo‘lgan ijtimoiy-iqtisodiy muammolarning miqyosi
tobora ortib borib, millly daromadning arzimagan darajada o'sishi iqtisodiyotning
nomutanosibligini uzluksiz ravishda keltirib chigardi. Ishlab chiqarishning juda sust sur’atlari
respublika uchun xos bo‘lgan demografik jarayonlarga mos kelmay qoldi, bu esa 0z navbatida
ijtimoiy vaziyatni yanada keskinlashtirdi[6. B.38]. Aholi jon boshiga to‘g'ri keladigan real
daromadlar ancha pasayib ketdi. 1986-1989-yillarda aholi real daromadlarining yillik o‘rtacha
o‘sish sur’ati g'‘oyatda past darajaga tushib qoldi, ya’ni bor-yo‘g‘i 0,3 foizni tashkil qildi[7]. Bu
ragamlar respublika aholisining moddiy farovonligi anchadan buyon yaxshilanish o‘rniga
tobora orqaga ketganligini yaqqol ko‘rsatadi.

Bundan tashqari, Madaniy jabhada esa markaz ko‘rsatmasiga muvofiq mahalliy aholini
ruslashtirishga doir siyosat yuritildi. Respublikada aynan 1989-yilda ham mabhalliy aholini
ruslashtirishga bo‘lgan jarayon kuchli edi. Buni quyidagi ragamlar orqgali ham bilish mumkin.

27



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/5(5) - 2025

Jumladan, 1990-yilda respublikadagi 1 219 ta maktabda 657 ming o‘quvchiga rus tilida ta’'lim
berildi (1989-yilda 590 ming edi), 2 297 ta bolalar bog‘chalarida tarbiya rus tilida olib borildi[8.
B.62]. Barcha oliy o‘quv yurtlari va texnikumlarda rus tilida ta’lim beradigan bo‘limlar
faoliyatda bo‘ldi, fagat pedagogika institutlarining o‘zidagina 185 ta mana shunday bo‘limlar
mavjud edi[9. B.102]. Mazkur davr O‘zbekistonda 27 ta gazeta rus tilida nashr qilindi, kitoblar
va jurnallar chiqarildi. Respublika televideniyesi va radiosi orqali rus tilida teleko‘rsatuvlar va
radioeshittirishlar berib borildi. Markaziy televideniyening birinchi dasturi respublikaga to‘la
olib ko‘rsatildi. 1989-yilning o‘zida G‘afur G‘ulom nomli nashriyotda 462 bosma taboq hajmida
27 nomdagi badiiy adabiyot rus tilida salkam 2 million nusxada nashr qilindi[10. B.103].
Xususan, birgina 1990-yilda “O‘qituvchi” nashriyotidan 4 ming bosma taboq kitob bosib
chiqarildi, shundan rus tilidagi nashrlar hajmi 1200 bosma taboqgni yoki bu ko‘rsatkich 30 foizni
tashkil qildi[11. B. 44]. Ko‘rinib turibdiki, markazning bu sa’y-harakatlari eng avvalo mahalliy
aholini ruslashtirishga qaratilgandi.

Barcha jabhalarda mustamlaka siyosati amal qilishi va milliy siyosat markaz qolipiga
solinganligiga qaramay, O‘zbekistonda Ittifoqning so‘nggi hukmronlik -yillarida milliy madaniy
markazlar — maydonga chiqdi. Ularning faoliyat ko‘rsatishi kommunistik madaniyatga
muvofiq kelishi kerak edi, markazlar yuqoridan belgilab berilgan qoidalarga asosan faoliyat
yuritdi. Shunday bo‘lishidan qat’iy nazar respublikada faoliyati yo‘lga qo‘yilgan milliy
madaniyat markazlarining eng faollaridan biri sifatida koreys markazini ta’kidlab o‘tish
magqsadga muvofiq. Mazkur markaz tashkil etilishiga doir sa’y-harakatlar to‘lqini 1988-yildan
avj oldi. 1989-yilning sentyabrida Toshkentda shahar xalq deputatlari ijroiya komiteti
tashabbusi bilan o‘zbekistonlik koreyslar Toshkent shahar konferensiyasini tashkil etish
bo‘yicha tashabbuskor guruhlar maydonga chiqdi[12. B. 144]. 1989-yilning sentyabridan
1990-yilning yanvarigacha Toshkent shahar koreyslari konferensiyasini tashkil etish bo‘yicha
doimiy ravishda ish olib borildi, shaharning 7 ta tumanida shahar konferensiyasiga delegatlar
saylandi. Aynan 1989-yilda Madaniyat vazirligi qoshida mamlakat millatlararo Madaniyat
Markazi tashkil etildi. Uning tarkibida 12 ta markaz, jumladan, Qozoq, Koreys, Arman,
Ozarbayjon, Tojik madaniyat markazlari faoliyat ko‘rsata boshladi[13.B.242].

Tashkil etilgan Milliy madaniy markazlar birinchi navbatda quyidagi vazifalarni
bajarishi ko‘zda tutilgan:

- Madaniy merosni asrab-avaylash va saqlash.

- Bilim va ma’rifat tarqatish.

- Madaniy-gumanitar aloqalarni rivojlantirish.

- [jtimoiy integratsiya va toqatni kuchaytirish.

Milliy madaniy markazlar birinchi navbatda etnik guruhlar o‘rtasida o‘zaro bag'rikenglik
va hurmat mubhitini rivojlantirishga hissa qo‘shadi. Masalan, Namangan viloyatidagi qirg‘iz
madaniy markazi qishloglarda fuqgarolarni birlashtirgan sport musobaqalari va o‘zbek, qirg‘iz
va boshqa millatlarning to‘qimachiligi va musiqga san’ati bo‘yicha tanlovlarni tashkil etadi.
Bunday tadbirlar mahalliy aholi orasida bir-birini yaxshiroq tushunish, ijtimoiy qo‘llab-
quvvatlash tarmogqlarini kengaytirish imkonini beradi.

Iqtisodiy qgiyinchiliklar, ayniqsa, ishsizlik va kambag‘allik darajasi oshganda, ziddiyatlar
kuchayishi mumkin. Shu boisdan madaniy markazlar o‘z loyihalarida ijtimoiy tadbirlar, xayriya
aksiyalari, biznes-yo‘nalishli seminarlarni ham kiritadi. Masalan, joriy yilda Xorazm viloyatida
bo‘lib o‘tgan “Millatlar totuvligi” loyihasi doirasida mahalliy tadbirkorlar va madaniy tadbirlar

ishtirokchilari o‘rtasida kichik grantlar va stipendiyalar tagsimlandi, bu esa mahalliy aholining
iqtisodiy imkoniyatlarini kengaytirdi. Natijada ziddiyatlar kamaydi va ijtimoiy barqarorlik
mustahkamlandi.

Milliy madaniy markazlardan tashqari, respublika bo‘ylab 38 do‘stlik jamiyatlari faoliyat
yuritadi. Ularning magqgsadi tijorat va siyosiy-strategik yo‘nalishda hamkorlikni rivojlantirish,
shuningdek, xorijiy mamlakatlardagi vatandoshlar bilan uzviy aloqalar o‘rnatishdir. Do‘stlik
jamiyatlari O‘zbekiston hukumati bilan hamkorlikda xalq diplomatiyasi loyihalarini amalga
oshiradi, bu esa global migyosda mamlakatning ijobiy imijini oshirishga hissa qo‘shadi[14].

2017-yil 19-maydagi PF-5046-sonli Prezident farmoniga muvofiq “Millatlararo
munosabatlar va xorijiy mamlakatlar bilan do‘stlik alogalarini yanada takomillashtirish chora-
tadbirlari to‘g'risida” hujjati qabul qilindi. Unda yagona davlat siyosatini amalga oshirish,
vakolatli organni kuchaytirish va jamiyatda totuvlikni saqlash, diniy bag‘rikenglikni ta’'minlash
bo‘yicha amaliy chora-tadbirlar belgilandi[15]. Shu orgali madaniy markazlar va do‘stlik
jamiyatlari qatorida siyosiy hamkorlik tizimi ham kuchaytirildi.

XULOSALAR

Xulosa qilib aytganda, mamlakatimiz uchun millatlararo munosabatlarning barqarorligi
milliy mustaqillikning muhim omillaridan biridir. XX asr oxiri va XXI asr boshlarida
O‘zbekistonda yuz bergan ziddiyatli vaziyatlar, xususan, Farg‘ona voqeasi va atrof
mintaqalardagi to‘qnashuvlar millatlararo totuvlik zaruratini yana bir bor ko‘rsatdi tarixiy
tajribalardan kelib chiqib, mustaqillik yillarida mamlakatimiz hukumati millatlararo do‘stlik va
totuvlikni saqlashga qaratilgan kompleks siyosatni amalga oshirdi.

Milliy madaniy markazlarning tashkil etilishi va rivojlanishi bu siyosatning asosiy
elementlaridan biridir. 1989-yilda ilk markazlar tashkil etilganidan so‘ng Respublika
baynalmilal madaniyat markazlari tug'ilishi bilan madaniy markazlar tarmogi davlat
miqyosida muvofiglashtirila boshlandi. Bugungi kunga kelib, jami 150 ta milliy madaniy
markaz, 38 ta do'stlik jamiyatlari mamlakat bo‘ylab faoliyat yuritmoqda.

Ushbu markazlar madaniy merosni asrab-avaylash, til va adabiyot sohasida ta’lim
berish, ijtimoiy rang-baranglikni qo‘llab-quvvatlash hamda interfaol kommunikatsiya
mexanizmlarini yaratish orqali millatlararo totuvlikni mustahkamlaydi. Shu bilan birga ular
ijtimoiy qo‘llab-quvvatlash, igtisodiy ko‘mak, turizm va biznes hamkorlikni rivojlantirishga
ko‘maklashadi.

